
A.L. 113 tal-2024

ORDINANZA DWAR IR-REGOLAMENT TAT-TRAFFIKU
(KAP. 65)

Regolamenti tal-2024 li jemendaw ir-Regolamenti dwar
il-Vetturi bil-Mutur

BIS-SAĦĦA tas-setgħat mogħtija bl-artikolu 54 tal-Ordinanza
dwar ir-Regolament tat-Traffiku, il-Ministru responsabbli għat-trasport
wara konsultazzjoni mal-Awtorità għat-Trasport f’Malta, għamel dawn
ir-regolamenti li ġejjin:-

Titolu.

L.S. 65.11.

1. It-titolu ta’ dawn ir-regolamenti hu r-Regolamenti tal-2024
li jemendaw ir-Regolamenti dwar il-Vetturi bil-Mutur u dawn ir-
regolamenti għandhom jinqraw u jinftiehmu ħaġa waħda mar-
Regolamenti dwar il-Vetturi bil-Mutur, hawn aktar ’il quddiem
imsejħa r-"regolamenti prinċipali". 

Jemenda r-
regolament 78 
tar-regolamenti 
prinċipali.

2. Ir-regolament 78 tar-regolamenti prinċipali għandu jiġi
emendat kif ġej: 

(a)  is-subregolament (1) tiegħu għandu jiġi sostitwit bis-
subregolament ġdid li ġej:

(b) is-subregolament (3) tiegħu għandu jiġi sostitwit bis-

"(1) Meta xi area jew spazju f’xi triq jew pjazza
jkun immarkat, jew mogħti bħala, ipparkjar riżervat, u
l-Kummissarju tal-Pulizija jew l-Awtorita joħorġu
permess bil-miktub favur is-sidien tal-vetturi li jistgħu
jagħmlu użu minn dik l-area jew dak l-ispazju, l-ebda
vettura bil-mutur ma tista’ tiġi parkeġġjata hemmhekk
kemm-il darba l-permess relattiv ma jkunx imwaħħal
fuq il-windscreen ta’ quddiem tal- vettura b’tali mod li l-
permess relattiv ikun jidher b’mod ċar u sħiħ.";

subregolament ġdid li ġej:

(ċ) is-subregolament (4) tiegħu għandu jiġi sostitwit bis-
subregolament ġdid li ġej:

Kap. 560.

"(3) L-Awtorità tista’ tirriżerva post ta’
parkeġġ personalizzat għal persuni b’diżabilità
sabiex tiġi parkeġġjata ġewwa fih vettura bil-mutur
partikolari reġistrata f’isem detentur ta’ Blue Badge
meta s-sewwieq ta’ tali vettura bil-mutur, minbarra li
jkun detentur ta’ Blue Badge maħruġa skont id-
dispożizzjonijiet tal-Att biex jipprovdi għal
Konċessjonijiet ta’ Parkeġġjar għal Persuni
b’Diżabilità, ikun ukoll persuna li għandu nuqqas
fiżiku fit-tul u sostanzjali li jirriżulta f’dipendenza
sħiħa fuq siġġu bir-roti għall-mobilità tiegħu:

Iżda l-vettura bil-mutur partikolari
għandha tkun ġiet modifikata apposta sabiex tinstaq
biss mid-detentur tal-Blue Badge li jkun persuna li
jagħmel użu mis-siġġu tar-roti skont dan is-
subregolament:

Iżda wkoll l-Awtorità għandu jkollha l-
jedd li titlob kwalunkwe informazzjoni li tista’ tqis
meħtieġa sabiex tiddetermina li d-detentur ta’ Blue
Badge għandu dipendenza sħiħa fuq is-siġġu tar-roti
għall-mobilità tiegħu inkluż, inter alia, tali ċertifikati
mediċi maħruġa f’isem id-detentur li jindikaw li hu
għandu nuqqas fiżiku fit-tul u sostanzjali li jirriżulta
f’dipendenza sħiħa fuq is-siġġu tar-roti għall-
mobilità tiegħu.";

Kap. 560.

"(4) L-Awtorità tista’ wkoll tirriżerva post ta’
parkeġġ personalizzat għal persuni b’diżabilità sabiex
tiġi parkeġġjata ġewwa fih vettura bil-mutur
partikolari reġistrata f’isem persuna li jkollha Blue
Badge valida maħruġa skont l-Att biex jipprovdi għal
Konċessjonijiet ta’ Parkeġġjar għal Persuni
b’Diżabilità jew f’isem persuna fdata bil-kura tiegħu,
jekk minbarra li jkun detentur tal-Blue Badge maħruġa
skont l-Att biex jipprovdi għal Konċessjonijiet ta’
Parkeġġjar għal Persuni b’Diżabilità, ikun ukoll
persuna li għandu: 

(a) nuqqas fiżiku fit-tul u sostanzjali li
jkun jirriżulta:

(i) fl-inabilità assoluta li jimxi
aktar minn għoxrin (20) metru; jew

(d) is-subregolament (5) tiegħu għandu jiġi sostitwit bis-

(ii) f’kundizzjoni li jekk jimxi aktar
minn għoxrin (20) metru dan jista’ jkun ta’
theddida għal ħajtu u, jew ta’ detriment
qawwi għas-saħħa u l-benesseri tiegħu, jew
(b) diżabilità mentali, intelletwali jew

psikosoċjali fit-tul li timmanifesta, inter alia,
f’imġiba ta’ tħassib u li minħabba tali imġiba
huwa jirrikjedi sapport uman kontinwu: 

Iżda l-Awtorità għandu jkollha l-jedd li
titlob kwalunkwe informazzjoni li hija tqis meħtieġa
sabiex tiddetermina n-nuqqas fiżiku fit-tul u
sostanzjali jew id-diżabilità mentali, intelletwali jew
psikosoċjali severa u fit-tul tad-detentur tal-Blue
Badge li timmanifesta, inter alia, f’imġiba ta’ tħassib,
deskritti f’dan is-subregolament inkluż, inter alia, tali
ċertifikati mediċi maħruġa f’ismu li jindikaw li huwa
għandu dawk in-nuqqasijiet attribwiti lid-detentur tal-
Blue Badge:

Iżda wkoll li kull meta d-detentur tal-Blue
Badge huwa dipendenti fuq persuna waħda jew aktar,
li huwa fdat bil-kura tad-detentur tal-Blue Badge
matul il-ġurnata u l-lejl kollu, għall-ambulazzjoni
tiegħu, l-Awtorità għandu jkollha l-jedd li titlob
kwalunkwe informazzjoni li tista’ tqis meħtieġa sabiex
tiddetermina li dawk il-persuni fdati bl-ambulazzjoni
tad-detentur tal-Blue Badge jirrisjedu b’mod
permanenti fl-indirizz residenzjali primarju tiegħu
inkluż permezz ta’, inter alia, kopji ċertifikati tad-
dokumenti tal-identifikazzjoni tal-persuni fdati bl-
ambulazzjoni tad-detentur tal-Blue Badge u, kull meta
dawn ikunu disponibbli, il-kontijiet ta’ utilitajiet
maħruġa f’isem l-imsemmija persuna li jindikaw
b’mod ċar li r-residenza permanenti tiegħu
tikkorrispondi ma’ dik tad-detentur tal-Blue Badge.";

subregolament ġdid li ġej:

(e) is-subregolament (8) tiegħu għandu jiġi sostitwit bis-
subregolament ġdid li ġej:

(f) is-subregolament (12) tiegħu għandu jiġi sostitwit
bis-subregolament ġdid li ġej:

(g) minnufih wara s-subregolament (12) tiegħu, kif

"(5) Meta l-Awtorità tirriżerva post ta’ parkeġġ
personalizzat għal persuni b’diżabilità fiċ-ċirkostanzi
imsemmija fis-subregolament (3), il-post tal-parkeġġ
għandu jkollu mmarkat jew indikat fih b’mod ċar u
prominenti n-numru ta’ reġistrazzjoni tal-vettura bil-
mutur awtorizzata, filwaqt li meta l-Awtorità
tirriżerva post ta’ parkeġġ personalizzat għal persuni
b’diżabilità fiċ-ċirkostanzi imsemmija fis-
subregolament (4), il-post tal-parkeġġ għandu jkollu
immarkat jew indikat fih b’mod ċar u prominenti n-
numru tal-Blue Badge tad-detentur tal-Blue Badge li
għall-benefiċċju tiegħu jkun ġie riżervat tali post ta’
parkeġġ personalizzat.";

"(8) Kwalunkwe persuna awtorizzata li
tipparkeġġja vettura bil-mutur ġo post ta’ parkeġġ
għal persuni b’diżabilità għandha tkun obbligata
sabiex turi b’mod sħiħ il-Blue Badge jew, fil-każ ta’
post ta’ parkeġġ personalizzat għal persuni
b’diżabilità l-Blue Badge tal-persuna li għall-
benefiċċju tagħha l-Awtorità tkun irriżervat dak il-post
ta’ parkeġġ personalizzat, fuq il-windscreen ta’
quddiem tal-vettura b’tali mod li l-parti ta’ quddiem
tal-Blue Badge, jiġifieri n-naħa li turi s-simbolu tal-
aċċess, tidher b’mod ċar fl-intier tagħha b’tali mod li l-
awtentiċità u l-validità tagħha jkunu jistgħu jiġu
vverifikati.";

"(12)  Persuna li tikser is-subregolamenti (6) jew
(7) jew (8) jew (11) għandha tkun ħatja ta’ reat u
għandha teħel, meta tinstab ħatja, għal ammenda ta’
mitejn u tlieta u tletin euro (€233)."; u

sostitwit, għandu jiġi miżjud is-subregolament ġdid li ġej:

"(13) L-Awtorità għandha tirrevoka l-post ta’
parkeġġ personalizzat jew għandha b’xort’oħra
timmodifika l-parkeġġ riżervat inkluż is-sinjali u l-
indikazzjonijiet relatati mal-postijiet ta’ parkeġġi
personalizzati maħruġa skont id-dispożizzjonijiet tas-
subregolamenti (3) u (4), jekk jiġi stabbilit li:

(a) id-detentur tal-Blue Badge, jew il-
persuni fdati bil-kura u, jew l-ambulazzjoni
tiegħu, ikunu kisbu l-parkeġġ personalizzat
unikament permezz ta’ frodi, ingann jew
dikjarazzjonijiet, sottomissjonijiet, u
rappreżentazzjonijiet foloz jew qarrieqa; 

(b) id-detentur tal-Blue Badge, jew il-
persuni fdati bil-kura u, jew l-ambulazzjoni
tiegħu, ikunu bidlu l-indirizz tar-residenza
primarja tagħhom, jew ma għadhomx fdati bil-
kura tiegħu u, jew ma għadhomx jgħixu aktar
b’mod permanenti fl-indirizz miżmum fir-
rekords tal-Awtorità; 

(ċ) wara stħarriġ tal-informazzjoni
sottomessa lill-Awtorità skont id-
dispożizzjonijiet tas-subregolamenti (3) u (4)
jew b’verifika magħmula mill-Awtorità fuq il-
postijiet ta’ parkeġġi personalizzati fir-rekords
tagħha, jiġi stabbilit li l-informazzjoni
preċedentament sottomessa ma għadiex korretta
jew ma tirriflettix b’mod xieraq iċ-ċirkostanzi
attwali tad-detentur tal-Blue Badge, jew il-
persuni fdati bil-kura u, jew ambulazzjoni
tiegħu, minħabba bidliet riċenti fiċ-ċirkostanzi
tal-imsemmija persuni li ma ġewx debitament
komunikati lill-Awtorità għall-approvazzjoni
tagħha; jew

(d) id-detentur tal-Blue Badge, jew il-
persuni fdati bil-kura u, jew ambulazzjoni tiegħu
huma mejta:

Iżda għandha tkun ir-responsabbilità unika
tad-detentur tal-Blue Badge, jew tal-persuni fdati bil-
kura u, jew ambulazzjoni tiegħu, inklużi persuni legali
li joperaw istituzzjonijiet residenzjali sabiex
jaġġornaw lill-Awtorità bi kwalunkwe bidliet materjali
għall-indirizz residenzjali tagħhom jew ta’ kwalunkwe
informazzjoni rilevanti oħra permezz ta’
komunikazzjoni bil-miktub u sussegwentament jitolbu
l-approvazzjoni tal-Awtorità għal post ta’ parkeġġ
personalizzat f’tali post ieħor li huwa viċin tal-indirizz
permanenti l-ġdid tad-detentur tal-Blue Badge: 

Iżda wkoll kwalunkwe persuna li tħossha
aggravata mid-deċiżjoni tal-Awtorita li tirrifjuta
applikazzjoni jew talba sottomessa taħt id-
dispożizzjonijiet tas-subregolamenti (2), (3), (4) u, jew
dan is-subregolament, jew li tirrevoka jew
timmodifika l-parkeġġ personalizzat riżervat, għandu
jkollha d-dritt li tappella d-deċiżjoni skont id-
dispożizzjonijiet ta’ dan is-subregolament permezz ta’
rikors imressaq quddiem it-Tribunal għar-Reviżjoni
Amministrattiva fi żmien wieħed u għoxrin (21)
ġurnata min-notifika tad-deċiżjoni tal-Awtorità u tali
rikors għandu b’mod ċar jindika r-raġunijiet li abbażi
tagħhom għandu jsir l-istħarriġ ġudizzjarju tad-
deċiżjoni tal-Awtorità u r-rimedji mfittxa mill-
appellant.".

